
Алһүҙ
•Башҡорт теле - быуаттар буйы ата-бабаларыбыҙ 
һаҡлап килгəн тел ул. Уны һаҡлау һəр башҡорттоң 
бурысы. Һуңғы ваҡыттарҙа башҡорт теле буйынса 
ығы-зығылар күбəйҙе. Былар барыһы ла бөтəбеҙҙең 
дə вайымһыҙлығынан далыр. Телде яҡлау өсөн үткəн 
йыл митингыға ла йыйылды халыҡ 



Алтарих
• Вайымһыҙлыҡ йөҙ йыл элек башланғандыр тип уйлайым. Бынан йөҙ 
йылдар самаһы элек башҡорт теленə Дəүлəт теле статусы биргəн 
саҡта, əҙəби тел һайлау була. Ошонда башлана беренсе вайымһыҙлыҡ 
хатаһы. Унда ниңəлер көньяҡ башҡорт теле генə алына. Төньяҡ 
башҡорт телендə һөйлəшкəн миллəттəштəребеҙ ситтə ҡала. Уҡытыу 
əҙəби телдə башлана. Əлбиттə, ул ваҡыттағы комиссия алдағы 
осорҙарҙа үҙгəртеү булыу мөмкин тигəн мөмкинселек ҡалдырған. Тик 
совет власында шəхес культы башланыу сəбəпле, был оҙаҡ йылдарғаса 
ҡала килə. Республикала партияның беренсе секретаре Миҙхəт Закир 
улы Шəкиров эшлəгəн осорҙа был һорау шаҡтай күтəрелə. Тимəк ил 
етəкселеге был юҫыҡта иркенлек биргəндер. Республикала милли 
мəсьəлне этəреүсе зыялыларыбыҙ булған. (Əммə, шул уҡ ваҡытта, М.З.
Шакиров тарафынан уҡ улар эҙəрлеклəнгəн). СССР-ҙың миллəтəр 
советы булған. 1990 йылдарҙан һуң матбуғат баҫмаларында ике 
теллелек мəсьəлһе күтəрелеп сыҡҡайны, күп кенə зыялыларыбыҙ 
ҡаршы сыҡты. 



Көнүҙəк мəсьəлə

•Бөгөнгө көндə милли үҙаңдың аҫҡа тəгəрəүе- иң 
беренсе вайымһыҙлыҡ 

•Икенсеһе, əлбиттə милли аҙсылыҡ
•  Əгəр ҙə төньяҡ башҡорттарын да милли үҙаңына 
ҡайтара алһаҡ, беҙ милли аҙсылыҡтан сығабыҙ. Ул 
саҡта ҡолас киреп телебеҙ өсөн көрəшə алыр инек 



Көрəш юлдарының беренсеһе

•Төньяҡ диалектҡа иғтибар биреү. Уларға көслөк менəн əҙəби  
телде өйрəтеүҙе йомшартыу
•Туған тел булараҡ төньяҡ диалектта һөйлəшкəнсə əсбап 
китаптар баҫтырыу, уҡытыу программалары төҙөү 

•Шул уҡ ваҡытта дəүлəт теле булараҡ, əҙəби башҡорт телен 
уҡытыуҙы ла дауам итеү 

•Ул райондарҙа яйлап район гəзиттəрен дə əҙəби телгə 
күсереү



Көрəш юлының икенсеһе
• Маңҡортлашыуға ҡаршы көрəш! Əлбиттə, урыҫ телен дə уҡытыу кəрəк. 
Беҙ ниндəй илдə йəшəгəнебеҙҙе лə онотмайыҡ. Беҙҙең ултырып барған 
карап - Рəсəй дəүлəте бар. Ошо карапта ултырғас, беҙ ошо карап 
закондарына буйһонорға бурыслыбыҙ. 

• Балалар өйҙə башҡорт телендə тəрбиə алырға тейеш. Уның өсөн 
мөмкинселектəр тыйылмаған. 

• Тел буйынса комиссияларҙың эшлəүен беренсе урынға ҡуйыу һəм 
Республика кимəлендə сығарылған  телде һаҡлау тураһындағы 
закондарҙы үтəргə мəжбүр итеү. (Хəҙерге көндə алтаҡталар, юл 
таҡталары, күрһəткестəр, Республика Законына ярашлы ике телдə 
яҙылырға тейеш булһа ла, күбеһенсə бер телдə генə яҙыла). 



Көрəш юлының өсөнсөһө

•Башҡорт теле һүҙлектəрен яңыртыу.

• Урыҫ теленəн үҙлəштерелеп, шул айҡанлы  
ҡыҫырыҡлап сығарылған башҡорт һүҙҙəрен кире 
ҡайтарыу. Былар бик күп. Хəҙерге ваҡытта хатта, 
википедияла ла урыҫлашҡан терминдар ҡулланыла 
башланы
•Башҡортостан китап нəшриəтендə башҡортса 
китаптар баҫтырыуҙы арттырыу



Һығымта

•Минең  фекеремсə, ошо маҡсаттарҙы бойомға 
ашырһаҡ, башҡорт телен һəм миллəтен һаҡлап 
ҡалыуҙа ҙур ғына боролош булыр ине
•Республикала төньяҡ диалектта һөйлəшкəндəрҙе 
«һин татар» тип йөрөтөүҙəр кəмер. Халҡыбыҙ 
асылына ҡайтыр тигəн ышаныстамын
•Беҙҙең миллəт йөмһүриəтебеҙҙə күпселекте тəшкил 
итер ине


